
(Homilio de Mons.Giovanni Balconi, 21/04/2007)
Se vi povus fariĝi anĝelo por unu tago kion vi farus?
Iu povis fariĝi reale anĝelo.
Li flugis libere

de unu loko al alia

por helpi malriĉulojn,

por porti rideton,

por sugesti bonan parolon.
Li alvenis en landon kie estis terura pestepidemio.
Multaj junuloj estis infektitaj.
Li haltis meze de ili;
konstruis kelkajn kajtojn multkolorajn.
La junuloj ilin flugigis en la ĉielo,
enmemiĝis kun ili,
ne plu pensis al malsano
kaj timaniere ili resaniĝis el la pesto.
Iu helpis ilin sonĝi,
kaj,
per revo,
reakiri la ĝojon
kaj ekmovi la sopiron al la vivo.
La apostoloj eliris lacaj kaj elreviĝintaj;
ili estis en kompleta mallumo.
Ilia animo malheliĝis pro la mallumo de la nokto,
pro la lacigo, kiu ne atingis rezulton,
por la bankroto de la fiŝkaptado.
Tamen estis nokto de novluno;
estis nokto favora;
ili uzis la grandan ŝipon;
kaj kaptis nenion.
Jesuo ilin pelis reprovi;

reakiri la revon,

ĵeti la reton ĉe la alia flanko.
Kial vi malkuraĝiĝas?
Ni ne sukcesas nin liberigi de la logiko de la kontraŭoj:

blanka - nigra,

forta - malforta,

bona - malbona,

sukcesi - nesukcesi.
Sed estas multe da mezaj nuancoj;
estas la logiko de la ebleco,

la logiko de la neegaleco;
ne estas nur iu fakto kaj ĝia kontraŭo.
Ĉu vi vidas kiom malriĉaj ni estas?

kiom ni ne kapablas usi la fantazion?
La disĉiploj ne sciis, ke tiu, kiu staris ĉe la marbordo, estas Jesuo.
Tamen ili komprenas ke lia vorto estas efika
kaj ke ĝi remalfermas la estonton

kaj la esperon.
Jesuo resurektinta redonas forton,
fortikigas la genuojn flebajn.
Estas pluraj la manifestacioj de Jesuo resurektinta.
La evangelisto Johano ĉi tion diras en la enkonduko de la hodiaŭa paĝo:
"Li sin denove montris,
kaj montris sin jene."
Ginetta Callegari estis unu el la pioniroj de la movado de la Fajrujoj en Brasilo.
Kiam ŝi manifestis sian deziron iri al Latina Ameriko, Chiara Lubich diris al ŝi: "Mi ne donas al vi feran krucon, sed kruĉifikson vivan. Vi montros ĝin al tiu nova popolo;
kaj vi vidos la repondon!
Chiara Lubich eksplikis al ŝi sian sperton.
Sur la Kalvario tia estas Jusuo,
svebanta inter la ĉielo kaj la tero.
Neniu lin volas,
la tero lin refuzas,
la ĉielo malaperas;
kaj mi diris: jen, mi lin volas.
Kaj elektis lin kiel la ĉion de mia vivo.
Li havas tre belan ĉarmon,
ĉar li al vi montriĝas, 
kun vi li interparolas per la frato, 
vi lin komprenas en liaj doloroj, en lia sojfo, en lia malsato: jen la krucifikso viva,
kiu al vi petas ĉion,
sed ankaŭ, kiu al vi ĉion donas.
Laŭ Dostoeskij, Jesuo estas la plej bela el la homidoj;
en li unuiĝas la gloro
kaj la humiliĝo;
li supreniris al la ĉielo
kaj samtempe li malsupreniris en la inferon, farita el doloroj,

koto,

humiligo,
kaj portis tien la elaĉeton.
En la romano "La Idioto"
Fedör Michailovic petis al princo Muskin:
"Ĉu reale vi diris:
la beleco savos la mondon?"
En letero al Sonja Ivanova, Dostoeskij esplikis kial li skribis ĉi tiun romanon. Li volis rakonti la homon nepre bonan

kaj belan.
Nenio estas pli malfacila por ĉiuj verkistoj: tiuj kiuj klopodis ne sukcesis.
Kia beleco?
Mitia, en la Fratoj Karamazov repondas:
la beleco de Jesuo.
Lia montrado estas senĉesa,

senfina

miraklo.
La evangelisto Johano anoncas ĉi tiun temon per tempa metaforo.
Estas ĉe tagiĝo.
Ĉe la tagiĝo Jakob, vekiginte post la sonĝo pri la ŝtuparo suriranta al ĉielo, diris:
"La Sinjoro estas ĉi tie
kaj mi ne komprenis"
Ĉe la tagiĝo Jesuo iris en dezertan lokon kaj preĝis.
Li apogis la ŝtuparon al la pordo de la ĉielo.
Poste li reprenis la agadon.
Ĉe la tagiĝo,
ĉe la unuaj antaŭsignoj de la lumo,
dum maldensiĝas la mallumoj,
la kredanto,
kiel Johano,
komprenas:
Tiu estas la Sinjoro,
kaj,
kiel Petro,
li sin ĵetas en la maron,
por lin atingi
kaj esprimi sian amon.
Sur la animo de Petro pezis la triopa perfido.
Li afliktiĝis kiam al li la trian fojon Jesuo diris: Ĉu vi amas min?
Petro,
ĉu vi reale min amas?
ĉu vi min amas pli ol tiuj?
Je kia amo?
ĝis kia punkto?
Ĉu vi min amas kiel mi vin amas?
je la sama kvalito de mia amo?
Ĝis la lasta jaro la nesto de pastro Oreste Benzi por ĉifonvaguloj estis kabano.
Nun ĝi estas farmodomo
kun ĉambroj,
kun necesejoj,
kun lavejo,
kun preĝejo.
En tiun kabano de Betleĥem
oni renkonstruas la vivon.
Estas bele,
diras pastro Oreste Benzi,
vidi, ĉe la vespero,
personoj de ĉiuj lingvoj

kaj religioj
resti ĉrikaŭ la tablo por interfratiĝi.
Kiam vesperiĝas,
ili briligas en la animoj fendojn de lumo.
El la marbordo
sur kiu li aranĝis karban fajron,
fiŝon sur ĝi kuŝantan kaj panon,
Jesuo rigardas vian ŝipeton,
vidas vian spirmankon,
vian mallumon,
li briligas novan tagiĝon,

novan esperon,

novan spiritecon.
Li interparolas kun via koro.
Kiamaniere vi reagas al lia invito?
Kiamaniere vi akceptas lian panon?
Ĉu ĝi ne estas la nutraĵo
de la mizerikordo
kaj de la boneco?

